
Qinersisartut Inatsisartunut kommunalbestyrelsinullu ginersinermi ginersivimmi
sumiiffimmi sumiikkaluartumiluunniit ginersisinnaanngornissaat anguniarlugu
suliagaqqullugit Naalakkersuisut peqquneqgarnissaannik Inatsisartut
aalajangiiffigisassaattut siunnersuut.

(Siumut)

Siullermeerneqarneranut oqaaseqaat:
Naleqgamiit Siumut aalajangiiffigisassatut siunnersuutaannut qujarusuppugut.

Naleqgami tunngaviusumik politikkikkut nalegartitarivarput, Kalaallit Nunaat tamakkerlugu
ineriartortitsinissaqg aammalu periarfissanik pitsanngorsaajuarnissaq, nunarput
tamakkerlugu.

Tamat ogartussaaneranik pitsanngorsaanissaq Naleggamiit pingaartilluinnarparput,
siunnersuullu tunngaviatigut tapersersinnaallugu. Tunngaviami tassaavoq Kalaallit
Nunatsinni ginersisartut, Inatsisartunut aammalu Kommunemut, sumiikkaluartulluunniit,
innutaagataasutut, inatsisartuni, kommunemilu sinniisussaminnik ginersisinnaanissaat.
Tamanna Naleqgap politikkianut naapertuulluarpoq. Aaggissuusseqginneq
nutaaliornerussaaq aammalu Naleqqap isumaliortaasianut naapertuulluni.

Taamaakkaluartoq siunnersuummi teknikikkut aaqggiissutissat toqgaannaq
uparuanngikkaluarlugit, neriuutigaarput sukumiinerusumik aaqqissuussisinnaaneq
Naalakkersuisunut pegqussummi anguneqartariaqartoq. Soorlu telefon- ikkuinnag
aaqgiinani, kisianni immagqa periarfissat ilarisinnaagaat eqgartornegarsinnaavoq.

Taamaammat Digital-imik ginersisarneq nunarsuarmi allanik misilittagaqarfigineqareersoq
isumassarsiorfigineqartariagartoq isumaqgarput, soorlu nuna Estland-imi 2005-imili
nittartakkatigut ginersisinnaaneq eqqunnikuuaat, soorunami qarasaasialerinikkut
tutsiuginarsaatit atorluarnerisigut, soorlu krypter-iineq, inuup allattorsimaffiinut tunngasut il.
Il.

Allaammi Schweiz-imi taaguutilik blockchain aqqutigalugu ginersisartunik allattorsimaffiit
allallu atortorissaarutit misilittarnikuuaat. Soorlumi aamma Shipping silarsuaani IBM, Maersk-
ilu suleqatigiillutik assartuinermut allaffissorneq ajornanngillisarlugu blokchain system-it
atulernissaat suleqatigiissutigigaat.

Alla aamma misissuiviginegarsinnaasoq tassaavoq Alaska, nunatsinnullu
assingusortagarsinnaammat, taanna aamma innersuukkusunnagaaq misissuiviginegarnissaa.

Naleqgamiit nunarput tamaat pingaartipparput, taamaammallu isorliunerusut
puigorneqassanngiivipput, ginersisinnaanermut digitaliusumik aaqgiissangaanni.
Minnerunngitsumillu aamma aalisartut, avataasiortut, nunattalu avataaniittut, soorlu
ilinniariarsimallutik, allatulluunnit peqquteqavissumik angalasut, ginersisinnaanissaat
aamma qulakkeertariagarparput.

Naleqgamiit pingaartipparput, atortorissaarutit nutaat eqqutinnginneranni, inatsisit
allanngortinnegannginneranni, piareersarluarsimanissag.
- Nunat allat ganoqg misilittagagarnersut misissussaaq
- lllogarfik aammalu nunagarfik nunatsinni misileraaffiginegarsinnaavoq
- Teknik-ikkut atortorissaarutit inunnut iluaqutaanissaat qulakkeernegassaagq,
taakkualu inatsisitigut killilersorneqassanngillat, soorlu Starlink
inerteqqutaatinneqartoq, naak illogarfiit avinngarusimasumiittut sukkasuumik,
tutsuiginartumillu nittartagagarsinnaagaluit, ullumikkut inatsisitigut
killilersornegartut.

Naleqgamiit ogaatigissavarput, siunnersuut siunertaa takusinnaallugu ilaatigut
pisariagarsoraarput, taamaattorli sukumiisumik suliap ingerlanneqarnissaanut
piumasagaategarluta. Qinersisarnermut aaqgiineq nutaaliaassaag aammalu aningaasatigut
imminut napatilluarsinnaasuussaaq, allaalluunniimmi ginersisarnermut piareersartarnernut,
allaffissornermut sipaarutaasinnaappat aamma tamanna assut Naleqqamiit
tikilluagqussallugu.

Naleggamiit isumaqarpugut, uagut Nunatsinnut tulluartumik, inatsisit immitsinnut
aallaavigaluta suliarineqarpata, taamatuttaaq Kalaallit salliuttuarlugit inerisarnegartassasut.

Taamaattumik Naleraq sinnerlugu matumuuna siulianiittut ogaatigisat tunngavigalugit
imaattumik allannguutissatut siunnersuuteqgassaagut:

“Qinersisartut Inatsisartunut kommunalbestyrelsinullu ginersinermi ginersivimmi
sumiikkaluartumiluunniit ginersisinnaanngornissaat anguniarlugu suliagaqqullugit
Naalakkersuisut peqquneqarnissaannik Inatsisartut aalajangiiffigisassaattut siunnersuut.”

[dansk]

“Forslag til Inatsisartutbeslutning om, at Naalakkersuisut pdlaegges at arbejde for,
at vaelgerne ved valg til Inatsisartut og ved valg til kommunalbestyrelser kan afgive
deres stemme uagtet valgsted.”

Taamatut ogaasegaategarlunga, matumuuna Naleraqg sinnerlugu Inatsisinut
Ataatsimiititaliamut suliassanngortillugu ingerlateqginnegarnissaanut inassutegarpugut.



